
দুলড়ি।






শুনিয়া শঙ্কৰে  বুলিলন্ত হেন
 মাধৱ শুনা বচন।

দশম স্কন্ধৰ  কথা কহো শুনা
 তুমি স্থিৰ কৰি মন॥

বৈকুণ্ঠৰ ছত্ৰ  অনন্তৰ ফণা
 উপৰে আছিলা মোৰ।

সেহি আসি ঐত  শকট ভৈলন্ত
 জানিবা মহা দুৰ্ঘোৰ॥১৫২॥

তাৰ তলে মোক  শুৱাই থৈলন্ত
 জানিবা যশোদা আই।

পূৰ্ব্বৰ সাধনে  কহিলো কাৰণ
 সিভৈলা শকট যাই॥

বলিৰ দ্বাৰত  গদা ধৰি মই
 আছো অতিৰঙ্গ মনে।

কৈটভ গন্ধৰ্ব্বে  বিদ্যাধৰী সবে
 গৈলা পাছে সেহি থানে॥ ৫৩॥

গৰ্ব্বমদে যাই  প্ৰভূৰ পাৱত
 লগাইলে প্ৰেমত ভৰি।

অসুৰ বুলিয়া  শাপিলো তাহাক
 আমি মহা ক্ৰোধ কৰি॥

পাছে সিটো মোক  বিস্তাৰ কাকূতি
 কৰিলা তুতি বিনয়।

তাৰ ভক্তি দেখি বৰ তুষ্ট ভৈলো
 দিলো বৰ আতিশয়॥ ১৫৪॥

কৃষ্ণৰূপে মই  যশোদাৰ ঘৰে
 হইবো অৱতাৰ যাই।

